
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 27-Ի N 900-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	ՀՀ կառավարության 2017 թվականի հուլիսի 27-ի N 900-Ա որոշման 2-րդ կետով ՀՀ Նախագահի աշխատակազմին առաջարկվել է Բարձրաստիճան պաշտոնատար անձանց էթիկայի հանձնաժողովին (այսուհետ՝ Հանձնաժողով) վերապահված իրավասությունների իրականացման նպատակով իրականացնել ընդհանուր փաստաթղթաշրջանառության, գնումների կազմակերպման, անձնակազմի կառավարման և գործերի կառավարչության գործառույթները: Այդ առնչությամբ, հարկ է նկատի ունենալ, որ Հանձնաժողովն ունի ընդամենը երկու վարչություններ, որոնք համապատասխան գործառույթներ չեն իրականացնում, իսկ ՀՀ պետական բյուջեից այդ կապակցությամբ Հանձնաժողովին գումար չի հատկացվել:
Նախագծի ընդունման անհրաժեշտությունը պայմանավորված է 2018 թվականի ապրիլի 9-ից 2015 թվականի սահմանադրական փոփոխությունների ամբողջ ծավալով ուժի մեջ մտնելու և այդ համատեքստում ՀՀ նախագահի լիազորությունների շրջանակի արմատական վերանայման հանգամանքով: Նախագահի աշխատակազմում տեղի են ունեցել մի շարք փոփոխություններ (այդ թվում՝ աշխատակիցների թվաքանակի վերանայում (կրճատում), աշխատակազմի նոր կանոնադրության և կառուցվածքի հաստատում և այլն): 

	2.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Բարձրաստիճան պաշտոնատար անձանց էթիկայի հանձնաժողովի կողմից:

	3.
	Ակնկալվող արդյունքը

	
	Վերոնշյալ գործառույթների իրականացումը ՀՀ վարչապետի աշխատակազմի համապատասխան ստորաբաժանումների կողմից՝ մինչև Կոռուպցիայի կանխարգելման հանձնաժողովի կազմավորումը:



